Монгол Улсын Их Хурлын 2010 оны намрын ээлжит чуулганы Төрийн байгуулалтын байнгын хорооны 2010 оны 12 дугаар сарын 15-ны өдөр (Лхагва гариг)-ийн хуралдаан 17 цаг 15 минутад Төрийн ордны “А” танхимд эхлэв.

Байнгын хорооны дарга, УИХ-ын гишүүн Ө.Энхтүвшин ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 21 гишүүнээс 11 гишүүн ирж, 52.3 хувийн ирцтэй байв. 


Чөлөөтэй: Н.Алтанхуяг, Ж.Батсуурь, Г.Баярсайхан, Д.Лүндээжанцан, Э.Мөнх-Очир, Х.Тэмүүжин;


Өвчтэй: С.Ламбаа, Д.Очирбат, Д.Энхбат;


Тасалсан: Д.Одхүү;

Нэг. Монгол Улсын Үндсэн хуульд нэмэлт, өөрчлөлт оруулах журмын тухай хуулийн төсөл (анхны хэлэлцүүлэг)

Хэлэлцэж буй асуудалтай холбогдуулан УИХ-ын Тамгын газрын ахлах зөвлөх Н.Цогтсайхан, УИХ-ын Төрийн байгуулалтын байнгын хорооны зөвлөх О.Тунгалаг, референт С.Энхцэцэг нарын бүрэлдэхүүнтэй ажлын хэсэг байлцав. 

Хэлэлцэх асуудалтай холбогдуулан УИХ-ын гишүүн Э.Бат-Үүл, Д.Дондог, Р.Раш, Ч.Сайханбилэг, Ж.Сүхбаатар, Н.Энхболд нар санал хэлэв. 

Уг асуудлыг түр хойшлуулахаар тогтов. 


Хуралдаан 17 цаг 40 минутад өндөрлөв.
Тэмдэглэлтэй танилцсан:

ТӨРИЙН БАЙГУУЛАЛТЫН БАЙНГЫН
ХОРООНЫ ДАРГА






Ө.ЭНХТҮВШИН
Тэмдэглэл хөтөлсөн:

ХУРАЛДААНЫ ТЭМДЭГЛЭЛ
ХӨТЛӨГЧ







Ц.АЛТАН-ОД
МОНГОЛ УЛСЫН ИХ ХУРЛЫН 2010 ОНЫ 

НАМРЫН ЭЭЛЖИТ ЧУУЛГАНЫ ТӨРИЙН БАЙГУУЛАЛТЫН 

БАЙНГЫН ХОРООНЫ 2010 ОНЫ 12 ДУГААР САРЫН 15-НЫ ӨДӨР 

(ЛХАГВА ГАРИГ)-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Хуралдаан 17 цаг 15 минутад эхлэв. 


Д.Дондог: - Байнгын хорооны гишүүдийнхээ амрыг эрье. Өнөөдөр Төрийн байгуулалтын байнгын хорооны хурлаар нэг асуудал байна. Монгол Улсын Үндсэн хуульд нэмэлт, өөрчлөлт оруулах журмын тухай хуулийн төслийн анхны хэлэлцүүлэг хийе. 


Хэлэлцэх асуудлыг батлах уу? 


Э.Бат-Үүл: - Нэгдүгээрт, өглөө ажлын хэсгийн гишүүн байр сууриа илэрхийлээд гарсан. Тэгэхээр ажлын хэсгийн гишүүн миний бие гарахдаа зүгээр өөрийгөө ч төлөөлөөгүй, бүлгээ төлөөлж байр сууриа илэрхийлсэн. Тэгээд ажлын хэсгийн үлдсэн нэг бүлгийн гишүүд нь үлдэж суугаад асуудлыг хүчээр явуулсан байна. Бүр тэр тусмаа Д.Дондог даргын оруулж ирсэн бүлгийн саналыг шийдвэрлээд явсан байна. Энийг хүлээж авах бололцоогүй. Би ингэж хүчээр шийдэж байгаа явдлыг бүр эрс эсэргүүцэж байна шүү. 


Тэгээд одоо бол Төрийн байгуулалтын байнгын хорооны хурлаас завсарлага авч байна. Завсарлагыг хэлэлцүүлэхгүй шүү. 


Ө.Энхтүвшин: - Бүлгийн дарга ирсэн байна. 


Э.Бат-Үүл: - Завсарлагыг бол хэлэлцүүлэхгүй шүү. Яагаад гэхээр наадах нь байна шүү дээ одоо энэ Д.Дондог даргын оруулж ирсэн бүлгийн энэ санал гэдэг чинь, энэ саналаар ажлын хэсэг шийдээд зарчмын зөрүүтэй санал болгоод оруулаад ирсэн. 


Ө.Энхтүвшин: - Бүлгийн санал гэдэг юуг хэлээд байгаа юм?


Э.Бат-Үүл: - Бүлгийн санал өглөө оруулж ирсэн шүү дээ. Дараа булзсан шүү дээ. Баримттай юм аа баримтаар нь ярь л даа. Хамгийн гол нь яасан бэ гэхээр энэ журмын тухай, энэ процесс тогтоосон хуулийг одоо бүр бүх процессын шийдвэрүүдийг нь аваад хаячихсан. Энийгээ зүтгүүлэх гэж байгаа юм. Тэгээд энийгээ хүчиндэх гэж байна шүү дээ, та нар. Тийм юм байхгүй. 


Ө.Энхтүвшин: - Тайлбар өгье. Нэгдүгээрт бүлгийн санал гэж үг байна. 


Э.Бат-Үүл: - Үгүй үгүй. Болио. Тэгж өглөө хэлчихээд. Бүлгийн санал гэж ам алдаж оруулж ирчихээд дараа нь. Тэгж ярих юм бол тэр дээр чинь Өөлд гарын үсэг зураагүй бичиг байх чинь билээ. 


Д.Дондог: - Та протоколыг нь одоо, үдийн ажлын хэсгийн протоколыг үзэж болно. Бүлгийн саналыг хураахаа болъё гээд хасчихсан. Ө.Энхтүвшин гишүүний оруулж ирсэн санал Н.Цогтсайхан ажлын хэсгийн гишүүний хувьд оруулж ирсэн саналыг л хураасан. Бүлгийнхийг болъё гээд би тэр хоёр залуудаа хэлээд, та нар наад саналаа татаад ав, боль гээд явуулсан. Тэр дээр хардах юм байхгүй. Та протоколыг уншиж үзэж болно. 


Э.Бат-Үүл: - Өөрийн чинь оруулж ирсэн тэр бүлгийн гэж байсан, тэр Өөлд бүлгийн ажлын хэсгийн юуны гарын үсэггүй санал дээр чинь яг энэ саналууд нь зарчмын зөрүүтэй саналуудад ажлын хэсгээр гарчихсан байна шүү дээ наадах чинь. 


Ө.Энхтүвшин: - Ноцтой юмыг нь ярь л даа, тэгээд. Ноцтой юу байгаа юм. 


Э.Бат-Үүл: - Яаж байгаа юм. Ардчилсан намаас төлөөлөөд сууж байсан би бүр учирлаж хэллээ, гуйлаа. Битгий ингээчээ та нар. Яаж байгаа юм тэгвэл. 


Ө.Энхтүвшин: - Бүлгийн саналаа татчих. 


Д.Дондог: - Бүлгийн саналыг би ингэсэн шүү дээ..


Э.Бат-Үүл: - Яахаараа ингэж хүч хэрэглэж байгаа юм. 


Ө.Энхтүвшин: - Бүлгийн санал гэж юуг хэлээд байна вэ? 


Э.Бат-Үүл: - Бүр зөндөө учирлаж гуйлаа шүү дээ ажлын хэсэг дээр. Битгий ингээрэй. Болохгүй шүү. Наадах чинь журмын санал биш өргөн барьсан улсуудынхаас өөр санал болоод явчихлаа наадах чинь. Зүгээр хүч хэрэглээд. Ингэж болохгүй шүү дээ. 


Д.Дондог: - Бүлгийн санал гэж байхгүй. Ажлын хэсгийн хоёр зөвлөх зүгээр ийм юм анхаараач гэж. Өөлд гуай зүгээр саналаа өгсөн юм. Тэгээд энийг нь бид өдөр таны хэлсэн саналын дагуу больсон. Энийг больсон. Та протокол уншаад үзээрэй. Больсон энийг. Та энэ Ө.Энхтүвшин даргын саналыг яриад байна. Ө.Энхтүвшин дарга чинь өөрөө тусдаа гаргасан санал шүү дээ. Энэ тусдаа.  


Ө.Энхтүвшин: - Тодорхой юм яриач. 


Э.Бат-Үүл: - Тодорхой юм ярьж байна шүү дээ. 


Ө.Энхтүвшин: - Тодорхой юм хэлээч. Битүү хатуу юм яриад. 


Э.Бат-Үүл: - Ажлын хэсгээс Үндсэн хуулийн нэмэлт, өөрчлөлт оруулах журмын тухай хуулийн төслийн анхны хэлэлцүүлэгт Байнгын хороонд оруулах санал гэдгийг би хэлж байна шүү дээ. Хуулийн төслөөс хасах санал гээд байж байна. Хуулийн төслөөс хасах санал дээр бүр тов тодорхой заалтууд, өөрөөр хэлбэл, тэр жишээлбэл гэдэг чинь юу гэж байгаа юм. Тэр УИХ-ын байгууллагуудаас нь санал авна гэсэн бүх заалтыг нь хассан байна лээ. 


Д.Дондог: - Тэр чинь Ө.Энхтүвшин даргын санал шүү дээ, тэр чинь. 


Э.Бат-Үүл: - Үгүй ээ, энд байж байна шүү дээ. Энэ надад дээр ирсэн баримтад байна. 


Д.Дондог: - Харин тийм л дээ. Харин Ө.Энхтүвшин даргын гаргасан саналууд байхгүй юу наадуул чинь. 


Э.Бат-Үүл: - Үгүй ээ, болиочээ хөөе. Тодорхой саналуудаа л.. 


Д.Дондог: - Та тэр Ө.Энхтүвшин даргын гаргасан хуучин саналуудыг барьж аваад тулгаад үз л дээ. Тэгэхээр наадах чинь тэрнээс заримыг нь Ө.Энхтүвшин дарга, таны хэлдгийн дагуу татаж аваад үлдсэн нь ороод явж байгаа нь тэр байхгүй. Тэрнээс энэ 2 гишүүний гаргасан санал ерөөсөө байхгүй. 


Э.Бат-Үүл: - Надад дээр ирсэн энэ байж байна шүү дээ. 


Д.Дондог: - Наадахыгаа харин тэгээд нөгөө Ө.Энхтүвшин даргын гаргасан саналтай тулгаад үз л дээ тэгээд. 


Ө.Энхтүвшин: - Та өглөө хурал хаяад гарсан. Саналаа хэлчихээд тэгээд гараад явсан. 


Д.Дондог: - Таны хэлсэн саналуудыг хассан шүү дээ бид. 


Ө.Энхтүвшин: - Тэгээд тэрний дараагаар. Байж бай. Э.Бат-Үүл гишүүн байж бай. Тэрний дараагаар нэгэнт та тийм гурав дөрвөн зүйл дээр эсрэг байгаа учраас тэрийг чинь би татаад авчихсан. Нэгэнт та тэрийг хэлэлцэхгүй гэж байгаа учраас би тэр оруулсан саналаа татаад авчихсан. Жишээлэх юм бол би 6 зүйлийн саналыг татаад авчихсан байгаа. Таны саналын дагуу. 


Нэгдүгээрт нь, УИХ төрийн эрх барих дээд байгууллага мөн. Хууль тогтоох, УИХ-тай холбоотой 20 дугаар зүйлийн 1-ийг би хасъя гэж байснаа татаад авчихсан. Тэр үлдсэн. 


Хоёрдугаарт нь, Ерөнхийлөгчтэй холбоотой заалт байсан. Тэрийг би татаад авчихсан. Үндэсний эв нэгдлийн илэрхийлэгч мөн. Төрийн тэргүүн мөн гэдгийг хасъя гэсэн. Тэрийгээ татаад авчихсан. 


Гуравдугаарт нь, Засгийн газар гүйцэтгэх эрх мэдлийг хэрэгжүүлнэ. Тэрийг татаад авчихсан. 


Дөрөвдүгээрт нь, Засгийн газрыг Ерөнхий сайд толгойлно. Засгийн газар ажлаа УИХ-ын өмнө хариуцна гэдгийг. Тэрийг татаад авчихсан. 


Зургадугаарт нь, тэр хүний эрхийг дордуулсан, төрийн эрх мэдлийг өөрчилсөн байхыг хориглоно гэсэн заалтыг хасъя гэснийг тэрийг бас татаад авчихсан. 


Ингээд таны хэлээд байсан зүйлүүдийг би нэгэнт ийм маргаантай болох юм байна гээд би ажлын хэсэгт өгсөн саналуудаа би татаад авчихсан. Одоо наадах чинь байхгүй. 


Э.Бат-Үүл: - Тэгэхээр би одоо үг хэлье. Би жишээ нь тодорхой зүйл ярьж гэж байна. Энэ ажлын хэсгээс надад өгсөн юмнуудыг аваад ярьж байна шүү. Ажлын хэсгээс оруулж ирж байгаа саналууд. Энэ хууль бол журмын тухай хууль. Энэ бол Үндсэн хуульд нэмэлт, өөрчлөлт оруулах процессыг тогтоож байгаа хууль. Процессыг тогтоож байгаа шүү гэдгээ ойлгуулсан тодорхойлолт, ойлголтууд энд байсан. Бүгдийг нь хассан байна лээ эндээс. Наадах чинь процессын хууль шүү гэдгээ тодорхойлсон байсан. Хассан байна лээ. За би тэрийг нь орхъё. 


Ө.Энхтүвшин: - Татчихлаа гээд байна шүү дээ, би тэрийг. 


Э.Бат-Үүл: - Үгүй үгүй. Харин би одоо сая ажлын хэсгээс оруулж байгаа саналыг ярьж байна шүү дээ. Ажлын хэсгээс оруулж ирсэн саналыг ярьж байна шүү дээ. 


Ө.Энхтүвшин: - Тэгээд та тодорхой л юм аа ярь л даа. 


Э.Бат-Үүл: - Харин тэгээд ярьж байна шүү дээ би. 


Ө.Энхтүвшин: - Өглөө таны тэр энийг чинь болохгүй, энийг чинь болохгүй гэснийг би татчихлаа. 


Э.Бат-Үүл: - Одоо жишээ нь хуулийн төсөл дотор Үндсэн хуулийн бүтэц суурь үзэл баримтлалын асуудлаар нэмэлт, өөрчлөлт оруулах зайлшгүй шаардлага байгаа УИХ тогтоовол Үндсэн хуулийн 25 дугаар зүйлийн 1.16 дахь заалт, 68 дугаар зүйлийн 2 дахь хэсэгт заасан үндэслэл, ард нийтийн санал асуулгын тухай хуулийн дагуу явбал ард нийтийн санал асуулгаар шийдвэрлэнэ гэсэн заалтыг хасна гээд ажлын хэсэг оруулаад ирж. 


Ө.Энхтүвшин: - Тэгсэн. 


Э.Бат-Үүл: - Яг энэ заалт чинь зарчмын асуудал шүү дээ. 


Ө.Энхтүвшин: - Та хурал дээр сууж байсан бол санаж байгаа биз дээ. Наадах чинь зөрчилдөөд байна. Энүүгээр зөвхөн нэмэлт, өөрчлөлт оруулах журмын хуулиа л оруулах хууль л яръя. Тэр...


Э.Бат-Үүл: - Тэр үндэсний аюулгүй байдалтай холбоотой асуудлаар Үндэсний аюулгүй байдлын зөвлөлийн хурлаар хэлэлцвэл санал авна гэсэн байна. Хасъя. Хүний эрхийн асуудлаар Хүний эрхийн үндэсний комиссын гэснийг хасъя. Өөрөөр хэлбэл энэ дандаа энэ үндэсний аюулгүй байдал. Үндэсний аюулгүй байдал өөрөө Үндсэн хуулийн байгууллага. Үндсэн хуулийн байгууллага. Үндсэн хууль дээр нэр нь байдаг юм. Хүний эрхийн комисс УИХ-аас байгуулсан байгууллага. Мөнгө зээлийн асуудлаар Монголбанкны Ерөнхийлөгчийн зөвшилцсөн байна гээд хуулийн төсөл өргөн баригдчихаад хийсэн. Бас хасагдсан байна. Үндсэн хуулийн цэц хуулийн хугацаанд холбогдох хэрэг үүсгээгүй бол хуульд гэсний хасах гээд. Өөрөөр хэлбэл процесстэй холбогдсон бүх заалтуудыг нь хасаад хаячихсан байгаа юм. 


Ө.Энхтүвшин: - Бүх заалт биш ээ. Тэгээд одоо ингээд яриад л явъя л даа наадахыг чинь. Гар өргөөд л санал явна шүү дээ. Та ямар сонин, өнөөдөр хачин ийм, хачин дэг оруулж ирэх гээд тулгаад байгаа юм та. 


Э.Бат-Үүл: - Юун хачин, юу яриад байгаа юм. 


Ө.Энхтүвшин: - Ингээд хэлэлцэх асуудалдаа оръё. 


Э.Бат-Үүл: - Үгүй үгүй. Юу яриад байгаа юм. Тэгж хүчирхийлж явахгүй шүү. Тэгж хүч хэрэглэж явахгүй. Наадах чинь байна шүү дээ. Бүр хуулийн төсөл...


Ө.Энхтүвшин: - Одоо ахиад л бас баахан юм үзчихээд тэгээд өглөө ярьж байснаасаа бас нэг баахан өөр юм яриад л, маргааш бас нэг өөр юм ярьж орж ирээд л.


Э.Бат-Үүл: - За боль чи. Ө.Энхтүвшин чи би зүгээр учирлаж яриад байхад чи гүжирдээд байх юм. Чи болиоч. 


Ө.Энхтүвшин: - Энэ тэгээд явдаг зарчмаараа явна шүү дээ. Би ийм санал оруулж байна. Тэгээд үгүй л гэвэл олонхи нь тэгээд цаашаа явчихна шүү дээ. 


Э.Бат-Үүл: - Ө.Энхтүвшин, би өнөөдөр ажлын хэсэг дээр өөрийн чинь оруулж ирсэн балмад саналыг тухайлан ярьсан. Өөрийн чинь оруулж ирсэн балмад саналыг би тухайлан ярьсан. 


Ө.Энхтүвшин: - Тэгээд.


Э.Бат-Үүл: - Тэгээд ийм байдлаар асуудлыг хэлэлцэж болохгүй. Ингэж хэлэлцэх юм бол бүлгээр ярих нь зүйтэй байна. Би ийм саналтай байна гэж өчнөөн тайлбарласан. 


Ө.Энхтүвшин: - Балмад энэ тэр гэж та битгий. Би бас чамд зөндөө хэлсэн шүү дээ. Миний саналд битгий юм бодоод бай гэж би хэлсэн шүү дээ. 


Э.Бат-Үүл: - Учирлаж гуйгаад, хүн учирлаж гуйгаад яриад байхад...


Ө.Энхтүвшин: - Би танаас зөндөө учирлаж гуйсан шүү дээ. Тэгээд би татаад авчихсан тэр юмнуудаа. Тэгээд яриад аль болохоор цаашаа явуулъя гэхээр та дандаа, өнөөдөр ингээд хөндлөн хэвтчихээд. Би ойлгохгүй байна шүү дээ. Үгүй тэгээд та саналаа хэлээд, тухайн тухайн асуудал дээр эсрэг байр сууриа илэрхийлээд яв л даа. 


Э.Бат-Үүл: - Тухайлан тавьсан саналууд, дээрээс нь зарчмын зөрүүтэй гэж оруулж ирсэн саналууд чинь анх хуулийн төслийг хэлэлцэж, өргөн барьсан хуулийн төслөөс процессыг шал өөр болгосон байсан шүү гэж би өчнөөн хэлээд гарсан. Наадах чинь шал өөр процесс. Одоо битгий ажлын хэсэг хуралдуулаачээ. 


Ө.Энхтүвшин: - Та тэр чуулганы хуралдааны протокол бүгдийг нь үз. Наад зөрчилтэй юмнуудаа зас гэдэг үүргийг өгчихөөд тэрний дагуу ажиллалаа шүү дээ. 


Э.Бат-Үүл: - Би хэлсэн шүү дээ. Ажлын хэсгийг битгий одоо хуралдуулаачээ гэж гуйж гуйж гараад явсан шүү дээ. 


Ө.Энхтүвшин: - Хэзээ хуралдах юм. Ирэх жил хуралдах юм. Хэдийд хуралдуулахаа би өөрөө мэднэ шүү дээ. 


Э.Бат-Үүл: - Үгүй үгүй. Харин тэгээд би гуйж гуйж гарсан шүү дээ. 


Ө.Энхтүвшин: - Тэгээд яах юм. 


Э.Бат-Үүл: - Тэгээд энэ мэтээр тэгвэл манайх бүлэг дээр яръя гэж хэлээд гарсан шүү дээ. 


Ө.Энхтүвшин: - Тэгвэл бүлгийн даргын саналыг сонсъё тэгвэл. 


Э.Бат-Үүл: - Бүлэг дээр ярихаас өөр аргагүй шүү дээ. Наадах чинь та нар ямар ч журмын..


Ө.Энхтүвшин: - Тэгвэл маргааш бүлгээ хуралдуул. Тэгээд дараа нь хуралдъя. 


Э.Бат-Үүл: - Өнөөдөр наад процессын хуулийг ингэж өөрчлөхдөө ирээдүйд одоо хийх гэж байгаа өөрчлөлтдөө уялдуулж процессын хууль хийж болохгүй шүү гэж хэлээд гарсан. 


Ө.Энхтүвшин: - Хэнд хаана тийм төсөл байгаа юм? 


Д.Дондог: - Энэ ийм байгаа юм. Э.Бат-Үүл гишүүн ээ, бас нэг жаахан анхааралтай. Ө.Энхтүвшин даргаас оруулж ирсэн санал гээд саналууд байсан. Тэр дээр өглөө бид маргаж байгаад тэгээд үндсэндээ 5 зүйлийг хасаад, татаад. Тэгээд энийг нь хасчихаад тэгээд бусад дээр бид ярилцаад явсан. Тэр дотор саяны нөгөө нэг хассан гэсэн саналууд чинь байгаа юм. Тэрнээс энэ бол бүлгээс орж ирсэн юм байхгүй. Энэ бол найруулгын чанартай ингээд өгүүлбэрийг нь найруулчихъя гээд манай зөвлөх оруулж ирсэн юм. Найруулгын санал ярьсан. 


Энэ дээр бас найруулгын санал байгаа. Энэ хэдийг ингээд ингэсэн. Энийг бол ерөөсөө огт яриагүй бөгөөд таны наана чинь шинээр тарааж байгаа, ирж байгаа санал дотор энэ Өөлд, Дорж гуай хоёрын юунаас нэг санал ороогүй. Энийг бид ярихгүй бол. Протоколд тэмдэглээд. Энэ Р.Раш гуайн санал ороод, энэ чинь намын юм ярьж болохгүй гэсэн үг хэлээд, ингээд за тэгье гээд бүгдээрээ больсон. Та тэр ерөнхий утгыг зөв ойлгоод. Зүгээр энэ дээрээ одоо болохгүй байна гэвэл саяныхаа ярьдгаар хойшоо урагшаа болох юм уу, яах юм. Тэрнээс намын юм оруулчихсан юм шиг битгий тийм ойлголт өгөөчээ. Тийм юм байхгүй. Тэрийг нь хасчихаад зөвхөн энэ оруулж ирсэн санал дээр. Хоёр найруулгын санал. Нэг нь одоо сая таны шүүмжлээд байгаа анх орж ирсэн ийм санал байгаа. 


Ө.Энхтүвшин: - Р.Раш гишүүн. 


Р.Раш: - Э.Бат-Үүл гишүүн гараад энэ чинь 4, 5 нь ч хүн байсан. Тэгээд саяны Э.Бат-Үүл гишүүний ярьдаг тэр Үндэсний аюулгүй байдлын зөвлөлийн саналыг авъя. Тэр заавал хуралдуулах энэ тэр хэрэг байна уу, үгүй юу? Энэ банк гээд. Би бол ухаандаа өөр саналтай байсан, өглөө бол. Тэр протокол дээр байгаа байх. Би бол өөр саналтай байсан. Тэгээд энэ дээр ерөөсөө тэгж юу яагаад, ингээд бөөгнөрөөд нэг ийм хуйвалдаан маягтай юм хийсэн юм биш ээ Э.Бат-Үүл гишүүн ээ. 


Би бол хувьдаа өөр саналтай байсан. Би энэ юмнууд дээр чинь гар өргөөгүй. Тэгээд би энэ хуралдаан дээр яриарай гэж намайг тэгж хэлсэн юм. Би ярина гэж ингэж бодож орж ирсэн. 


Ийм учраас өнөөдрийн энэ юун дээр ийм ээ тийм ээ гэсэн юм байхгүй гэж ингэж бодож байна. Би бол яг л одоо Э.Бат-Үүл гишүүний тэр орж ирсэн, анхны төсөлд орж ирсэн тэр хэдээр нь байх нь зүйтэй. Нэмэр болоод сүйд болдоггүй юм гэхэд нэрмээс нь болохгүй юм гэж би тэгж хэлсэн шүү дээ. 


Ө.Энхтүвшин: - Ч.Сайханбилэг гишүүн. 


Ч.Сайханбилэг: - Д.Дондог дарга аа уучлаарай, дөнгөж ирсэн учраас. Тэгээд хуралд орохын өмнө юу гэсэн гэхээр Э.Бат-Үүл гишүүн бүлгийн ажлын албанд хүсэлт гаргаад энэ саналуудыг бүлгийн хуралдаанаар хэлэлцүүлж өгөөчээ гэсэн хүсэлт тавьсан гээд. Би тэгээд харин ямар сайндаа учир нь юу юм бэ гээд ойлгох гээд бас орж ирээд сууж байгаа юм л даа. 


Зүгээр ингээд харахад ажлын хэсэг Байнгын хорооны хуралдаан руу юм аа нэг жаахан бүтэн гүйцээлгүй орж ирснээс болоод жаахан тийм үл ойлголцол яваад байх шиг байна. Тийм учраас би Ө.Энхтүвшин даргаас юу гэж хэлэх вэ гэхээр ажлыг хэсгийг дахиж хуралдуулаад. Э.Бат-Үүл гишүүн ээ хаяад байлгүйгээр дуустал нь суугаад юмнуудаа ойлголцоод ажлын хэсгээ нэг цэглэчихмээр байна. 


Би бас энэ асуудлыг Үндсэн хууль гэдэг утгаар нь хоёр бүлэг рүү оруулж, заавал ингэж намын асуудал болголгүй явах гэж зориод байгаа шүү дээ. Зүгээр ер нь бол чуулганы нэгдсэн хуралдаан дээр хэлэлцэх эсэхийг нь шийдэж авах үед бид нөгөө процедурынхаа хуулийг бас сайн гаргачихна гэдэг хүсэлт мэдээж байлгүй яах вэ. Гэхдээ тэрийгээ бас хэт их бодсоноос болж нэг л их олон тийм процедурын заалттай, үе шаттай юм болгоод. Тэгээд Үндсэн хуульдаа гар хүрч чаддаггүй, өөрчилж чаддаггүй нэг тийм юм болгох вий гэдэг болгоомжлол бас нэг талдаа байсан шүү дээ. Тэрийг ч гэсэн бас баримтлаад ажлын хэсэг дээрээ энэ утгаар нь бас жаахан ажиллаад гаргачихаачээ гэсэн, жаахан ажиллаад өгөөчээ гэж ингэж хүсэж байгаа юм. 


Тэгэх юм бол эргээд Байнгын хороо хуралдахад ажлын хэсгээс гаргасан зарчмын зөрүүтэй саналаар санал хураагаад явчих байх. Одоо өнөөдөр ажлын хэсгийн гишүүд нь өөрсдөө нэг мөр ингэж нэг ойлгогдоогүй. Тэгээд ингээд явах гэхээр Байнгын хороон дээр жаахан хүндрэл харагдаад байна уу гэж ингэж хараад байгаа юм л даа. Тийм учраас заавал бүлгүүд рүү аваачилгүйгээр одоо нэг ажлын хэсэг хуралдаад, за зүй гэж нэг мөр болоод. Бидний урд талын ажлын хэсгүүд чинь тэгдэг шүү дээ. Орж ирээд л. За ажлын хэсгийн саналууд энэ. Зөрүүтэй саналууд энэ гээд. Тэгээд дээрээс хураалгаад явчих тийм бэлтгэлийг нь хангаад өгөөчээ гэж ингэж хүсэж байна л даа. 


Ө.Энхтүвшин: - Болно л доо. Тэгэхдээ өнөөдөр ажлын хэсгийн хуралдаан өглөөнөөс авахуулаад 13.00 цаг хүртэл хуралдсан шүү дээ. Тэгээд бүр найрлага бүрийг үзсэн. Бүр найрлага бүхэн дээр санал хураасан. Э.Бат-Үүл гишүүн харамсалтай нь гараад явчихсан л даа өөрөө. Найруулга бүхэн дээр үзсэн шүү. Энэ дараа нь ер нь асуудалтай юм болох юм байна гэж бодоод бүр болно гэдгийг хүртэл оруулах уу, болно гэх үү одоо яах вэ. Цэг тавих уу, таслал тавих уу гэж байгаад хүртэл ингээд ярьсан. Нэгдүгээрт. 


Хоёрдугаарт, Э.Бат-Үүл гишүүний яриад байгаа. Одоо бас ахиад юмнууд гаргаж ирж байна л даа. Тэр юмнуудыг яриад тэр үнэхээр маргаантай байхаар байвал хамаагүй би бас ахиад татъя. Ахиад татъя. Тэр юмнаасаа. Би хэдэн хүнтэй, хууль санаачилсан хэдэн нөхөдтэйгээ ярьж байгаад тэр чуулганы хуралдаан дээр, Байнгын хорооны хуралдаан дээр ярьсан. Тэр гадна талаас ирсэн Засгийн газрын саналыг харж үзэж байгаад энийг оруулсан юм л даа. Ийм л жаахан эвтэйхэн байя. Хуулиа түргэн гаргая гэдэг үүднээс. 


Тэр үнэхээр сэжигтэй байгаад байвал би ахиад татъя. Хамаа байхгүй бүр одоо тэр анхны хэлэлцүүлгээр нь ба бэ-гээр нь хамаагүй оруулахад би бэлэн байна. Энэний цаана ямар нэгэн муухай юм би бодчихоод одоо оруулж ирэх гээд ингээд байгаа юм бол байхгүй шүү. Өнөө өглөөнөөс хойш Э.Бат-Үүл гишүүний амнаас нэг ийм л юм гарч ирээд л ерөөсөө хачин хачин юм яриад миний уурыг хүргээд байгаа байхгүй юу. 


Ч.Сайханбилэг: - Одоо Өөлд гишүүн сууж байгаад нэг ярьчихаад тэгээд ойлголцож болох юм шиг байна шүү дээ. Ингээд тал бүрээсээ. Одоо энийгээ зүгээр Байнгын хороон дээр хийгээд байгаа учраас л хүндрэл гараад байх шиг байна шүү дээ. Ажлын хэсгийнхээ түвшинд ахиад нэг ярихгүй юу. 


Одоо ингээд Д.Дондог дарга, Ө.Энхтүвшин дарга, Өөлд гишүүн суугаад яахад. 


Ө.Энхтүвшин: - Одоо ингээд нэг хүнээс болоод ингээд сунжраад л, зажилсан бохь шиг нэг ийм сунасан юм нь дуусдаггүй юм хаа байсан юм бэ. Одоо тэгвэл суу л даа, Э.Бат-Үүл гишүүн. Гэнэтхэн гараад гүйх үү. 


Ж.Сүхбаатар: - Ө.Энхтүвшин дарга аа. Энэ ийм байна шүү дээ. Э.Бат-Үүл гишүүн ээ та, сая ингээд би та хэдийн юм ойлгоогүй байж байгаад сонсоход та нөгөө энэ сэжиг бүхий гээд энд чинь сэжигтэй юм байхгүй. Энэ чинь ярьж байгаад, сая Ч.Сайханбилэг гишүүний хэлдгээр илүү дутуу хүндрүүлсэн заалтуудаа ер нь хасъя гэж ярьсныг би энд хасна гээд энэ заалтыг нь оруулж ирсэн болохоос. Одоо жишээ нь таны сая яриад байгаа Аюулгүй байдлын зөвлөлийн хурлаар үндэсний аюулгүй байдалтай холбоотой асуудал гэж. Үндсэн хууль чинь өөрөө тэр чигээрээ үндэсний аюулгүй байдал шүү дээ. Тэгээд Ерөнхийлөгч, Их Хурлын дарга, Ерөнхий сайд гурваас санал авна гээд ингээд яваад байх ямар хэрэгтэй юм. Тэртээ тэргүй Ерөнхийлөгч өөрөө өгдөгөөрөө өгнө. Их Хурлын дарга өөрөө Их Хуралдаа сууж л байна. 


Тэгэхээр энэ чинь өөрөө төвөгтэй. Хууль санаачлагчийг асуудал оруулахад ингээд баахан санал авна гэж ингэж явсныг би хасах гэж оруулж ирж байна гэж бодоод байна шүү дээ. Энд та өөрөө сэжиглээд байсан юм бол энэ чинь одоо тийм юм бүлэг дээр лав Д.Дондог нар биднийг яриулаад санал хураачихсан, бүлгийн санал гэсэн юм байхгүй шүү дээ. Юу ч байхгүй шүү дээ. 


Ө.Энхтүвшин: - Ажлын хэсэг үнэхээр хуралдъя гэж байгаа бол...


Д.Дондог: - Өглөө ингэсэн шүү дээ. Яг саяны утгаар хэлсэн байхгүй юу. Ерөнхийлөгчийн санал ирчих юм байна. Засгийн газрын саналыг сонсчих юм байна. Их Хурлын дарга өөрөө хурал удирдаж байгаа. Тийм учраас дахиж тэр гурвыг хуралдуулж давхар санал авах шаардлагагүй юм гэсэн маягаар хассан болохоос Үндэсний аюулгүй байдлын зөвлөлийн саналыг авахгүй шүү гэсэн утга ерөөсөө яриагүй байхгүй юу. Авна гэвэл хамаа алга аваад л явна. Хүндрэл учрахгүй гэвэл аваад явна. 


Ч.Сайханбилэг: - Ажлын хэсэг хэдэн хүнтэй байгаа билээ. 


Ө.Энхтүвшин: - Ажлын хэсэг бол одоо ингээд Д.Загджав гишүүн, Д.Дондог гишүүн, Э.Бат-Үүл гишүүн, Р.Раш гишүүн, Н.Цогтсайхан энэ 5 байгаа. С.Ламбаа гишүүн байгаа. С.Ламбаа гишүүн өвчтэй байгаа юм байна. Ингэж тэгвэл та хэд хамаа алга л даа. Өнөөдөр суу л даа тэгвэл. Одоо бид хүлээж л байя. Суу. 


Н.Энхболд: - Энэ ингэе. Та нар одоо өнөө орой суугаад нэг үзчихээч. Маргааш тэгээд өглөө чуулган эхэлчихээд явж байгаа гурван асуудал байгаа. Тэгээд ер нь үдээс хойш бараг асуудал шуурхай явчихвал хэлэлцэх асуудал байхгүй байна. 


Тэгэхээр өдөр юм уу, дахиад Төрийн байгуулалт хуралдаад, үдээс хойш дахиад чуулганаар хэлэлцүүлэх ийм бололцоог хангачих хэрэгтэй байна. Нэгдүгээрт. 


Хоёрдугаарт, ерөөсөө ийм жишиг бид тогтоож болмоор байна. Ажлын хэсэг дээр санал зөрсөн, нэг гишүүний санал зөрөөд гарсны төлөө Байнгын хороогоор тэр ажлын хэсгийн оруулж ирж байгаа юмыг хэлэлцэхгүй гэдэг ийм жишиг тогтчихвол бидний ажилд цаашдаа их муу юм болно. Тэгээд ажлын хэсэг дээр ярьж байгаад би наадах дээр чинь санал хэлэхгүй, нийлэхгүй байна гэчихээд. Заавал 100 хувь санал нийлж орж ирэх алба байхгүй шүү дээ уг нь. 


Санаа зовж байгаа юмнуудыг нь ойлгож байна. Манай хүмүүсийн ард тийм балмад санаа байгаад, энийг ингэж оруулж байгаад энэ хуулийг алаад хаячихсан юм огт байхгүй гэж бодож байгаа. Яагаад гэвэл манайх бүлэг дээр энэ асуудлыг тусгайлан яриагүй. Дэмжээд гаргах нь зүйтэй л гэж ярьсан болохоос за энэ балмад санааг аваачиж хийж байгаад ингээд Аюулгүйн зөвлөлөөр энийг нь яриулахгүй юм шүү. Энэ хүний эрхийн асуудлаар комиссын саналыг авна гэснийг нь хасаж байгаад цаана нь нэг ийм болох юмсан. Тийм юм ерөөсөө байгаагүй. Бид зарчмын хувьд энийг гаргах нь зүйтэй. Дэмжье гээд явсан болохоос Энэ дээр Э.Бат-Үүл гишүүн тэгж манийгаа бас хардаад байх хэрэг байхгүй л дээ. Ийм жишиг тогтоомооргүй байна. Энийг л сайн ойлголцоод та нар бушуухан нэг хуралдаад Э.Бат-Үүл гишүүн ээ. 


Би тэрийг нь бодоод та нар суугаад бушуу нэг. Маргааш хэлэлцэх юмыг нь бэлтгээд өгөөчээ гэж байна. Ийм жишиг тогтоож болохгүй. 


Ө.Энхтүвшин: - За тэгвэл ингэе. Одоо ингэж үргэлжилж яриад яах вэ. Залхуутай. Бүр залхуутай юм болж байна. Та нар ахиад хуралд. 


Д.Дондог: - Энэ ажлын хэсэг чинь өчигдөр өглөө хуралдаад болох ажлын хэсэг чинь ингээд нэг хоёроосоо шалтгаалаад их хүндрэлтэй юм байна шүү дээ. Яг одоо байгаад байгаа надад зовлонтой. Хоёр бүтэн өдөр энийг чинь хуралдуулах гээд. Ингээд бэлэн байгаад байдаг. Нэг нь байхгүй, оролцохгүй. Нэг нь үдээс хойш ирэхгүй. Нэг нь би гарлаа гээд ингээд байхаар чинь зэрэг ажил явахгүй, төвөгтэй байгаа байхгүй юу. Ярилцаад болохгүй, энийг чинь хүлээж авахгүй гээд тохирчихвол амар байхгүй. Тэрийг нь хасаад, олонхио аваад явчихвал амар байгаа юм. 


Зүгээр битүү ингээд орно орохгүй гээд ингээд яваад байхаар чинь зэрэг ажил хариуцаж байгаа надад бол хүндрэлтэй байна. Уг нь ийм их маргаан гараад байхааргүй аятайхан шийдчихье гэсэн байр сууринаас би хандаад байгаа юм. Бүр болохгүй бол огт найруулгын санал авахгүй, нэмэлт санал ч авахгүйгээр шууд тэр байгаагаар нь гаргачихъя гэж хүртэл хамгийн сүүлийн саналыг би гаргаад л байгаа шүү дээ. Хамаа алга. 


Э.Бат-Үүл: - Надад нэг тайлбар байна. 


Ө.Энхтүвшин: - Яах юм тэгээд. Нэг их тайлбар хэрэггүй. Одоо яршиг. Залхуутай байна. Одоо зүгээр ажлын хэсэг суу. Тэгээд маргааш нэг хугацаагаа харж байгаа Төрийн байгуулалт тэгээд хуралд. 


Д.Дондог: - Зүгээр нэг ийм вариант. Ингээд суух нэг вариант байна. Зүгээр түргэвчилнэ гэвэл санал дээрээ яръя л даа. Одоо энэ чинь ямар ярихгүй санал оруулчихаж байгаа биш. 


Одоо ингээд Э.Бат-Үүл гишүүн саналаа гаргаад энийг авахгүй гэвэл за тэгээд авахгүй. Энийг авахгүй учраас би гарлаа гэвэл гарна гэдэг саналаа тавиад тэгээд явъя л даа. Тэрнээс таны саналыг огт хүлээж авахгүй гээд байгаа юм ерөөсөө байхгүй шүү дээ. Ярилцъя л гэсэн байр суурьтай байна. 


Ө.Энхтүвшин: - Ажлын хэсэг тэгвэл одоо ингээд хуралд. Тийм. Маргааш тэгвэл өглөө. 


Э.Бат-Үүл: - Буруу жишиг биш ээ. Н.Энхболд оо, наадахыг чинь би мэдэлгүй яах вэ дээ энэ чинь. Миний хамгийн их дэг дээр ярьдаг юм шүү дээ. Хамгийн гол нь шал өөр асуудал ороод ирсэн байхгүй юу. 


Ө.Энхтүвшин: - Н.Энхболд гишүүн ээ, за яах вэ одоо ингээд ажлын хэсэг дээрээ ахиад яриг. Ахиад ба бэ-гээсээ эхлээд. 


Д.Дондог: - Өөр юм гэдэг чинь харин байхгүй шүү. 



Хуралдаан 17 цаг 40 минутад өндөрлөв.
Соронзон хальснаас буулгасан:


ХУРАЛДААНЫ ТЭМДЭГЛЭЛ 


ХӨТЛӨГЧ

